
Sut gall eich fferyllfa
leol yng Nghymru eich
helpu chi?

Mae fferyllfeydd lleol yn gwneud mwy na dim ond
dosbarthu presgripsiynau. Maen nhw’n cynnig cyngor
a thriniaeth gan amrywiaeth o wasanaethau clinigol.

Mae’r holl wasanaethau clinigol hyn yn cael
eu hariaonnu gan GIG Cymru ac yn cael eu
darparu am ddim. Gallwch weld pa fferyllifeydd

sy’n cynnig y gwasanaethau hyn drwy fynd |
TM.wales.nhs.uk. Ar yr ochr Gymraeg, cliciwch
ar ‘Gwasanaethau Lleol’ ac yna ‘Fferyllfa’.



http://111.wales.nhs.uk

Y Gwasanaeth Cyflenwi
Meddyginiaethau Brys

Gwasanaeth sy’n eich helpu i gael
mynediad brys at y meddyginiaethau
rydych chi’n eu cael yn rheolaidd pan fo’u
hangen arnoch ar frys.

Os nad oes gennych ragor o'r
meddyginiaethau rydych chi’n eu cael yn
rheolaidd ar bresgripsiwn, gallwch fynd

i fferyllifa leol. Mae’n bosibl y gall y fferyllydd roi
cyflenwad o’r meddyginiaethau presgripsiwn
hyn ichi.

Dylech ddefnyddio’r gwasanaeth hwn yn

y sefylifaoedd canlynol:

« rydych chi wedi anghofio’r
meddyginiaethau rydych chi’n eu cael yn
rheolaidd ar bresgripsiwn, neu mae eich
cyflenwad wedi dod i ben, ac mae angen
cyflenwad arnoch ar frys ac ni allwch gael
presgripsiwn gan eich meddyg teulu cyn
bod angen ichi gymryd y dos nesaf, neu

 rydych chi’n ymweld & rhywle yng Nghymru
(am fwy na 24 awr) ac rydych chi wedi
anghofio eich meddyginiaeth.

Bydd eich fferyllydd cymunedol yn eich

asesu i gael gwybod:

« a oes angen y feddyginiaeth arnoch chi ar
unwaith

» pwy roddodd y feddyginiaeth ar
bresgripsiwn yn flaenorol, a

« pha ddos o’r feddyginiaeth y byddai’n
briodol ichi ei chymryd.

Bydd angen ichi wneud y canlynol:

- siarad &’r fferyllydd yn uniongyrchol, ni all
y fferyllydd siarad & chynrychiolydd*
*(oni bai bod y cynrychiolydd hwnnw yn rhiant
neu’n warcheidwad cyfreithiol yr unigolyn neu fod
trefniadau Atwrneiaeth Arhosol ar waith.)

« rhoi eich caniatad i'r fferyllydd weld eich
cofnod meddyg teulu, os ydych chi’n byw
yng Nghymru, neu

» ddarparu’r wybodaeth sydd ei hangen
os na all y fferyllydd gael mynediad
at eich cofnod meddyg teulu, drwy
fynd &’r slip presgripsiwn/presgripsiwn
rheolaidd cyfredol neu’r pecyn ar gyfery
feddyginiaeth gyda chi i’r fferyllfa, os ydynt
gennych wrth law.

Os yw'r fferyllydd yn gallu dod o hyd i’r

Rydym yn croesawu gohebiaeth a galwadau ffén yn Gymraeg

holl wybodaeth angenrheidiol, efallai y
byddant yn gallu rhoi cyflenwad ichi o’r
meddyginiaethau rydych chi’'n eu cael yn
rheolaidd ar bresgripsiwn yn unig.

Nid oes modd rhoi cyflenwadau brys o rai
meddyginiaethau. Os nad yw’r fferyllydd yn
gallu paratoi cyflenwad o’ch meddyginiaeth,
bydd yn dweud wrthych beth sydd angen
ichi ei wneud nesaf.

Bydd eich fferyllydd yn rhoi gwybod i’ch
meddyg teulu eich bod wedi gorfod cael
cyflenwad brys o’ch meddyginiaethau.

Os nad ydych chi’n byw yng Nghymru, bydd
y fferyllydd yn rhoi llythyr ichi i’'w roi i'ch
meddyg teulu pan fyddwch chi’n cyrraedd
adref.

Gallwch weld pa fferyllfeydd sy’n cynnig y
gwasanaeth hwn yn 111.wales.nhs.uk (ar yr
ochr Gymraeg, cliciwch ar ‘Gwasanaethau
Lleol’ ac yna ‘Fferyllfa’, a
dewiswch ‘Gwasanaeth
Cyflenwi Meddyginiaeth Brys
(CMB)).

Ap GIG Cymru

| gael gwybod rhagoram Ap  [m]
GIG Cymru, ewch i app.nhs. ==
wales/login neu sganiwch
y cod QR. Gall Ap GIG
Cymru eich helpu i reoli eich
presgripsiynau rheolaidd.

Gallwch lawrlwytho Ap GIG Cymru o siop
Android neu Apple ac mae dolenni ar gael
ary wefan uchod.

